IGOGAILUEN INSTALAZIORAKO DIRULAGUNTZA EMATEAK ARAUTUKO DITUEN UDAL ARAUTEGIA
1. artikulua.Xedea.
1.Arautegi honek Ikaztegietako udalerrian kokaturik dauden ondasun higiezinetan igogailuak jartzeagatik emango diren diru laguntzak arautzeko xedea du. Diru laguntza hauek igogailu zerbitzurik ez duten finka edo etxebizitza kolektiboko etxejabeen komunitateak eskatu ahal izango dituzte.
Arautegi honen xede orokorra beraz, etxebizitzetarako irisgarritasuna sustatzea da eta mugikortasuna mugatua duten pertsonek bere ohiko etxebizitzarako sarbidea erraztua ikus dezaten laguntzea. 
2.Arautegi honetan araututako diru laguntzen onuradun izan daitezke, hamar urteko antzinatasuna izan eta udal hirigintza baimena lortzeko oztoporik izan gabe, igogailu zerbitzurik ez duten, Ikaztegietako finka edo etxebizitza kolektiboko etxejabeak. 
2. artikulua.Diruz lagundu daitezkeen ekintzak.
Diruz lagundu daitezke, lurzoru hiritarren kokaturik dauden bi edo solairu gehiagokoak izan eta etxebizitza erabilerara zuzenduta dauden ondasun higiezinetan igogailuak instalatzea. Diru laguntza hauetatik kanpo gelditzen dira igogailu ordezkapen obrak, familia bakarreko edo bi familiako etxebizitzetan igogailuak jartzea, nahiz atxikiak nahiz etxe bakarrak, eta lurzoru ez hiritargarrian kokaturik dauden instalazioak ere kanpo gelditzen dira.
Etxebizitza mota berdina duten etxe blokeak, soluzio berdinak bilatu beharko dituzte.
Diru laguntza hau xede berdinerako edozein instituzio publiko edo pribatutik lortu daitezkeen beste edozein diru laguntzarekin bateragarria da, kostea gainditzen duen finantziazioa gertatzen ez den bitartean. Azken hau gertatuko balitz, diru laguntza dagokion gehieneko limitera murriztuko da.
3. artikulua.Diru laguntzen gehieneko zenbatekoak.
1.Igogailuak instalatzeko laguntza ekonomikoa aurrekontu orokorraren (BEZ kanpo) %20koa izango da, fondo galdura egingo delarik. Igogailu berri bakoitzeko gehieneko zenbatekoa ezingo da izan sei mila (6000 €) baino gehiagokoa.
2.Dirulaguntza bakoitzak ezingo du inongo kasutan, onuradurak egin behar duen proiektuaren kostea gainditu; ez bakarrik hartuta ez eta beste Administrazio Publiko edo Pribatuek emandako diru laguntzekin batera kontatuta.
4.Dirulaguntzaz gain, obra hauengatik ez da tasarik ordaindu beharko ez eta eraikuntza, instalazio eta obren gaineko zergarik.



4. artikulua.Igogailuak jartzeko diru laguntzak emateko erabiliko diren irizpideak.
Diru laguntzaz lagungarriak diren proiektuek edo eskaerek, urteko indarreko udal aurrekontuetan ezarritako partida gaindituko balute, ondorengo irizpideen arabera markatuko da lehentasuna:
—Lehenik gaitasun gabezia (fisikoa edo hirurogeita hamar urte baino gehiago izatea) duen pertsonaren bat duten jabeen erkidegoek.
—Bigarrenik, eskaerak udal sarrera erregistroan zein datetan sarrera izan dutenaren arabera.
5. artikulua.Eskabideen aurkeztea.
Ekintza burutzen deneko ibilgetuko jabegoa duten pertsona fisiko edo juridikoak eskatu ahal izango dute diru laguntza.
Jabetza horizontaleko erregimeneko eraikuntzetan, jabekide komunitateak, bertako ordezkaritza duen norbaiten bidez jardungo dute.
Diru laguntza eskaerak Udaletxean aurkeztu daitezke, arautegi hau Gipuzkoako Aldizkari Ofizialean argitaratu eta hurrengo egunetik kontatzen hasita, Alkateari zuzenduriko eskaeraren bidez. Eskaerari ondorengo dokumentazioa erantsiko zaio:
—Eskatzailearen datuak: Eraikuntzaren jabeen nortasuna, eta jabe bezala eratua izatea, jabekide komunitatearen N.I.F zenbakia.
—Jakinarazpenak egiteko helbidea.
—Arautegi hau onartzen denaren eta bertan eskatutako betebehar guztiak betetzen direnaren adierazpen formala.
—Obra zehaztapena: Diru laguntza zein obretarako eskatzen denaren zehaztapena. Dagokion teknikariak idatziriko proiektua edo fakultatiboaren esku hartzea beharrezkoa ez balitz, aurreikusitako obren inguruko memoria, zeinak jaso beharko duen zein igogailu mota jarriko den, exekuzio epea eta aurrekontua.
— Jabekide komunitateak hartutako erabakiaren kopia, diru laguntza jasotzeko aurkeztu den obraren exekuzioarekin bat datozela, eta aurrera eramateko konpromisoa hartzen dutela, bertan adierazi beharko direlarik.
—Obra baimena eskaeraren kopia, edo kasua balitz, obra baimena emana izan denaren agiria. Obra baimen eskaera diru laguntza eskaera baino lehen egin den kasuetan, ez da beharrezkoa izango proiektu teknikoa diru laguntza espedienterako aurkeztea. 
Artikulu honetan aipatzen diren dokumentu edo justifikaziorik aurkeztu ezean, interesdunari hamar eguneko (10) epea emango zaio aurkeztutako dokumentazioko akatsak zuzendu edo dokumentazio gehigarria aurkezteko. Ez balu horrela egingo, bere eskaera bertan behera utzi, etsi egin duela kontsideratu eta besterik gabe artxibatuko egingo litzateke.
6. artikulua.Diru laguntza emateak.
Alkateak erabakiko du deialdia, gehienez ere diru laguntza eskaerak aurkezteko epea bukatu eta hurrengo egunean kontatzen hasi eta bi hilabeteko (2) epean. 
Erabakia egingo da aurkeztutako eskaera eta proiektuen inguruko Udal Zerbitzu Teknikoek egingo duten txostenaren edukia kontuan izango da. Erabakia eskatzaile bakoitzari jakinaraziko zaio.
Aipatu epea igaro eta ez bada jakinarazpenik egiten, eskaerei ezezko erantzuna eman zaiola ulertuko da, urriaren 1eko Administrazio Publikoaren Prozedura Erkidearen   39/2015 Legearen 24 artikuluak ezarri bezala, aipatu legeak Administrazioari ezartzen dion erabakitzeko obligazioaren kalterik gabe. 
7. artikulua.Onuradunen betebeharrak.
Onuradunek bere jabegoko erregimenari dagozkion betebeharrak bete beharko dituzte.
Obra baimenean adierazitako baldintza eta epean egingo dira lanak.
Obrak amaitutakoan, beraien zuzendari teknikoak izenpeturiko obra amaiera ziurtagiria aurkeztuko da, edo kasua balitz eta bere esku hartzea ez balitz beharrezkoa, obra egin duenaren obra amaiera deklarazioa, bi kasuetan diru laguntza eskatu dutenen oniritzia duen faktura edo azken likidazioa aurkeztu beharko da. 
8. artikulua.Diru laguntzen ordainketa.
Diru laguntzaren ordainketa obrak amaitu, eta ondorengo bi hilabeteko (2) epean gehienez, obren amaierako dokumentazioa aurkeztu eta udal zerbitzu teknikoen aurretiazko aldeko txostenaren ondoren egingo da.
9. artikulua.Diru laguntzen ezeztatzea.
Onuradunak hartu dituen konpromiso eta baldintzak ez baditu betetzen, diru laguntza ezeztatu egingo zaio, horretarako aurrez interesdunari entzunaldia eskainiko zaio eta interesdunak jada laguntza jaso izan balu beraren itzulera eskatuko zaio.
10. artikulua.Errekurtsoak.
Arautegi hau eta beraren ondorioz ematen diren ekintza guztiak, Administrazio Prozedura Erkidearen urriaren 1eko 39/2015 Legeak ezartzen dituen epe eta moduan helegin ahal izango ditu interesdunak.
11. artikulua.Interpretazioa.
Arautegi honen interpretazio, aplikazioa eta efektuen inguruan sor daitekeen edozein kezka, Alkatetzak erabakiko du, bera baita arautzen diren diru laguntzen ematea erabakitzen duen organoa.
Xedapen Gehigarri Bakarra.
1. artikuluan jarritako zenbateko orokorra aldatu ahal izango da eskatu diren laguntzak zenbat direnaren arabera eta Udal aurrekontu exekuzioaren ondorioz erabili gabe gelditzen diren aurrekontu xedatutakoaren arabera. 
Xedapen indargabetzailea.
2005. urteko otsailaren 3ko Ikaztegietako udalbatzak onartu zuen Igogailuen instalaziorako diru laguntzak emateak arautuko dituen Udal Arautegia indargabetu egiten da.
Azken Xedapena.
Arautegi hau behin-betikoz onartu eta bere eduki osoarekin Gipuzkoako Aldizkari Ofizialean argitaratzen den hurrengo egunetik aurrera izango ditu ondorioak.

